  7-րդ կրթական հարթակ
           28-րդ շաբաթ
Դասասկզբյան հարց ու պատասխան աշակերտների հետ
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
· Գրականություն – Կռունկ։ Մայրենի 6, էջ 168 - 174։ Քննարկում կազմակերպել հետևյալ հարցի վերաբերյալ․ «Ի՞նչ գիտես Կոմիտասի մասին»։ Դասանյութը քննարկել հետևյալ հարցերով՝
· Ե՞րբ է տեղի ունեցել պատմությունը
· Ովքե՞ր են պատմության հերոսները։
· Նկարագրիր իռլանդուհու արտաքինը և բնութագրիր նրան։
· Քո կարծիքով պանդուխտն ինչու՞ է իր ցավը հենց կռունկին պատմում։
· Կարո՞ղ է մարդ ազդվել օտար ու անծանոթ երգից։
· Կոմիտասին անվանում են հայ երգի Մեսրոպ Մաշտոց։ Կարո՞ղ ես ասել, թե ինչու։
· Կոմիտասի մասին մի քանի տեղեկություններ հավաքիր և գրավոր ներկայացրու դասարանում։
Բառագիտություն

· 

· Վերհիշել հետևյալ բառերի բացատրությունները
· [bookmark: _Hlk140967688]Թրթռալ – արագ-արագ այս ու այն կողմ շարժվել/տատանվել, դողդողալ, բաբախել
· Գավառ – նահանգ
· Մյուռոն – եկեղեցում օգտագործվող անուշաբույր յուղ
· Տարաշխարհիկ – օտարերկյա, պանդուխտ
· Նշխար – մասունք, փշուր, պատառիկ, եկեղեցում հաղորդության համար օգտագործվող բարակ հաց
· Վեղար – հայ կրոնավորի գլխի ծածկույթը
· Ժայթքել – դուրս թափվել
· Պանդոկ – հյուրանոց, ճաշատուն
· Խարտյաշ – ոսկեգույն, դեղձան
· Զսպել – սանձել, սաստել, արգելել, կաշկանդել
· Հայհոյել – վիրավորական բան ասել
· Հարկավ – անշուշտ, իհարկե
· Փերթ -փերթ – կտրտված, պատառ-պատառ
· Թախիծ – վիշտ, տխրություն
· Անհույզ – անզգացմունք
· Աղեկտուր – ցավեցնելու աստիճան տխուր

· Վերհիշել հետևյալ բառերի հոմանիշները
· 
· [bookmark: _Hlk140967699]Ալյակ – ալիք
· Իրիկնապահ – երեկո
· Նյարդեր – nerves
· Ննջող – քնող
· Մրմնջալ – շշնջալ, փսփսալ
· Արևմարք – արևամուտ, վերջալույս
· Մանչ – երեխա
· Անհատնում – չվերջացող, անսպառ
· Զայրույթ – բարկություն
· Հանգրվանել – կանգ առնել
· Տխուր – տրտում, մռայլ, թախծոտ, վշտահար

· Վերհիշել հետևյալ բառերի հականիշներ 
· 
· [bookmark: _Hlk140967716][bookmark: _Hlk140963320]Անջատվել – միանալ
· Շշուկ – գոռոց, բղավոց
· Մատղաշ – ծեր, հասուն 
· Տարօրինակ – բնական, սովորական
· Դժգոհ – գոհ
· Առնական – կանացի
· Հզոր – թույլ
· Ծիծաղկոտ – լացկան
· Թախիծ - ուրախություն
· Վերհիշել հետևյալ բառերի ուղղագրությունը՝ խնդրանք, շարժուձև, քրքջալ, օրորել, խոնարհել   
Քերականություն -  Բառերի տեսակներն ըստ կազմության։ Մայրենի 6, էջ 153
· Դասանյութը կարողանալ վերարտադրել սեփական խոսքերով, պատասխանել ստորև հարցերին և կատարել առաջադրված հանձնարարությունները․
· Ո՞ր բառերն են կոչվում պարզ բառեր, բարդ բառեր։ Բերել օրինակներ։
· Ո՞ր բառերն են կոչվում ածանցավոր բառեր։ Բերել օրինակներ։
· Ո՞ր բառերն են կոչվում բարդածանցավոր բառեր։ Բերել օրինակներ։
· Ստուգել էջ 154-ի վարժություններ  1, 2, 3, 4, 6-ի վարժությունները
Մշակույթ - Բարդ բառերի տեսակները։ Մայրենի 6, էջ 165։  Դասանյութը կարողանալ վերարտադրել սեփական խոսքերով, պատասխանել ստորև հարցերին և կատարել առաջադրված հանձնարարությունները․
· Բարդ բառերը քանի՞ խմբի են բաժանվում։
· Նկարագրիր համադրական բառերը։ Բերել օրինակներ։
· Բեր հոդակապով և անհոդակպ բարդ բառերի օրինակներ։
· Բեր «ա», «ու» և «և» հոդակապերով ու տառերով միացված բարդ համադիր բառերի օրինակներ։
· Նկարագրիր հարադրական բարդ բառերը և բեր օրինակներ։
· Որո՞նք են կրկնավոր բարդությունները։ Բեր օրինակներ։
· Կրկնությունների մեջ արմատների ինչպիսի՞ փոփոխություններ են տեղի ունենում։ Բերել օրինակներ։
· Ստուգել տնային հանձնարարությունները - էջ 154-ի վարժություններ 1, 3, 4, 6
Նոր դաս։
· [bookmark: _Hlk140962844]Գրականություն – «Կռունկ» Կոմիտաս։ Դասանյութը աշխատանքային փաթեթում
· Բառագիտություն – թեմատիկ  բառերի բացատրությունները, թեմատիկ հոմանիշներն ու հականիշները
· Քերականություն – Միասին, անջատ և գծիկով գրվող բառեր։ Մայրենի 6, էջ 176
· Մշակույթ –  5  հետաքրքիր փաստ Կոմիտաս Վարդապետի կյանքից 
[bookmark: _Hlk140967935][bookmark: _Hlk140967973]Գրականություն – ԿՌՈՒՆԿ, Երաժշտ՝ ըստ Կոմիտասի, խոսք՝ ժող.

Կռո'ւնկ, ուստի՞ կուգաս, ծառա եմ ձայնիդ,
Կռո'ւնկ, մեր աշխարհեն խապրիկ մը չունի՞ս,
Մի' վազեր, երամիդ շուտով կըհասնիս,
Կռո'ւնկ, մեր աշխարհեն խապրիկ մը չունի՞ս:

Թողել եմ ու եկել մըլքերս ու այգիս,
Քանի որ ա՜խ կանեմ, կը քաղվի հոգիս,
Կռո'ւնկ, պահ մի կացիր, ձայնիկդ ի հոգիս,
Կռո'ւնկ, մեր աշխարհեն խապրիկ մը չունի՞ս:

Աշունն է մոտեցել, գնալու ես թետպիր,
Երամ ես ժողովել հազարներ ու բյուր,
Ինձ պատասխան չտվիր, ելար գնացիր,
Կռո'ւնկ, մեր աշխարհեն գնա', հեռացի'ր:
[bookmark: _Hlk140968434]
Հարցեր և առաջադրանքներ
Կռունկը կարոտի ու սպասման խորհրդանիշն է։ Ամենուր սիրված ու տարածված այդ հոգեթով երգը մոտ 400 տարվա ճանապարհ է անցել: Երգի՝ մեզ հասած ամենահին ձեռագիր օրինակը պահպանվել է «Հարություն Քյուրդյան» հավաքածուի 85-րդ տաղարանում:
Ու այդպես թևածելով աշխարհով մեկ՝ հասել է մեր օրերը, դարձել երգ ու բանաստեղծություն, գեղանկար ու քանդակ, և իհարկե, հույսի ու սպասումի խորհրդանիշ:
· Բանաստեղծության մի հատված, կամ ամբողջը սովորիր անգիր։
Բառագիտություն
· Բառատետրում արտագրել և սովորել հետևյալ բառերն ու դրանց բացատրությունները 
· [bookmark: _Hlk140967877]ուստի -որտեղից
· խապրիկ -լուր
· մուլք -ունեցվածք
· կը քաղվի հոգիս –ինչ-որ բան շատ ուժեղ ցանկանալ
· պահ մի կացիր – մի րոպե սպասիր
· ձայնիկդ ի հոգիս –ձայնդ հոգուս մեջ
· թետպիր –պաշար հավաքել, պատրաստություն տեսնել

· Բառատետրում գրել և սովորել հետևյալ բառերի հոմանիշները
· [bookmark: _Hlk121421116]
· [bookmark: _Hlk140967892]խապրիկ -լուր
· ցանկանալ-տենչալ
· ծառա-սպասավոր
· գնալ-հեռանալ
· մուլք-ունեցվածք


· Բառատետրում գրել և սովորել հետևյալ բառերի հականիշները
· [bookmark: _Hlk140967905][bookmark: _Hlk140962739]
· ծառա-տեր
· գնալ-գալ
· մոտենալ-հեռանալ
· ցանկանալ-հրաժարվել
· ավետիս-բոթ 

· [bookmark: _Hlk140967919]Աշխատանքային տետրում արտագրել և սովորել հետևյալ բառերի ուղղագրությունը՝ աշխարհ, կռունկ (թռչուն), կրունկ (ոտքի մաս) 
[bookmark: _Hlk140962771]Քերականություն-  Միասին, անջատ և գծիկով գրվող բառեր։ Մայրենի 6, էջ 176
· Դասանյութը կարողանալ վերարտադրել սեփական խոսքերով, պատասխանել ստորև հարցերին և կատարել առաջադրված հանձնարարությունները․
· Ո՞ր բառերն են միասին գրվում։ Բերել օրինակներ։
· Ո՞ր բառերն են անջատ գրվում։ Բերել օրինակներ։
· Ո՞ր բառերն են գծիկով գրվում։ Բերել օրինակներ։
[bookmark: _Hlk140962821]
Հանձնարարություններ։
· Դասարանում – Բանավոր կատարել էջ 177-ի վարժություն 1, 2, 3,  4, 6, 
· Տանը – Գրավոր կատարել էջ 154-ի վարժություններ  1, 4, 6
[bookmark: _Hlk125311690][bookmark: _Hlk140962807][bookmark: _Hlk140968049][bookmark: _Hlk140968040]Մշակույթ – 5  հետաքրքիր փաստ Կոմիտաս Վարդապետի կյանքից
                                     (Սողոմոն Սողոմոնյան)
1. Ծնվել է Թուրքիայի Քյոթահիա քաղաքում: Տանը խոսում էին միայն թուրքերեն։ Հայրը կոշկակար էր,  մայրը՝ գորգագործ: Երկուսն էլ բնատուր հրաշալի ձայն ունեին ու սիրում էին երաժշտությունն ու երգը:
2. Երբ Կոմիտասը ծնվեց, մայրը 16 տարեկան էր:
3. Կոմիտասը 6 ամսական էր, երբ մահանում է մայրը, իսկ տասը տարեկանում կորցնում է նաև հորը: Կոմիտասին դաստիարակել է հորական տատը: Դասարանցիների պատմելով՝ նիհար ու գունատ տղա էր, խոհեմ ու բարի։ Վատ էր հագնվում: Սողոմոնին հաճախ տեսնում էին լվացքատան սառը քարերին քնած։
4. Հիանալի երգում էր: Քյոթահիայում նրան անվանում էին «Թափառական փոքրիկ երգիչ»։  
5. 1881թ. Գևորգ կաթողիկոսի հրահանգով Գևորգ վարդապետը մեկնում է Քյոթահիա՝ մի որբ աշակերտ գտնելու: 20 երեխաների միջից ընտրվում է Սողոմոնը: Հոկտեմբերին մեկնում են Էջմիածին՝ հանդիպելու Կաթողիկոսին: Կաթողիկոսը սկսում է խոսել հայերեն, Սողոմոնը ոչինչ չի հասկանում. Քյոթահիայում հայերեն խոսելն արգելված էր, տղան միայն թուրքերեն գիտեր: Բարկացած կաթողիկոսն ասում է, որ եթե հայերեն չգիտի, ուրեմն այդտեղ անելիք չունի: (Ճեմարանում կրթությունը հայերեն լեզվով էր): Սողոմոնն էլ ասում է. «Ես էլ եկել եմ սովորելու»: Ու երգում է «Լույս Զվարթ» երգը՝ առանց բառերը հասկանալու: Կաթողիկոսը չի կարողանում զսպել արցունքները:
Հարցեր և առաջադրանքներ
1. Ինչպիսի՞ն էր Կոմիտասը արտաքնապես:
2. Ինչպե՞ս էին նրան անվանում Քյոթահիայում:
3. Ինչպե՞ս է Սողոմոնը հայտնվում Էջմիածնում:
4. Ինչո՞ւ է կաթողիկոսը հուզվում:	
Օրվա նվերը՝  լսել «Կռունկ»-ի կատարումը տաղանդավոր Սերգեյ խաչատրյանի կատարմամբ.  https://www.youtube.com/watch?v=vYtv0YryUME
Հարցերին պատասխանելու կամ առաջադրանքները կատարելու համար սովորողը պետք է կարողանա․
· Կարողանա սահուն ընթերցել հանձնարարված դասանյութը, վերապատմել և ներկայացնել սեփական խոսքերով, պատասխանել հարցերին և մասնակցել քննարկումներին։
· Հասկանա և կարողանա մեկնաբանել քերականական սահմանումները։ Կարողանա սեփական խոսքերով վերարտադրել և բերել օրինակներ։
· Մասնակցի խմբային աշխատանքներին։
